
ORÐSENDING FRAMKVÆMDASTJÓRNARINNAR

um viðmiðunarreglur við mat á efna-, eðlis- og líffræðilegum áhrifavöldum og iðnaðarferlum sem
talið er að stofni í hættu öryggi og heilsu kvenna í hópi starfsmanna, sem eru þungaðar, hafa nýlega

alið barn eða eru með barn á brjósti (tilskipun ráðsins 92/85/EBE)(*)

SAMANTEKT

Í 1. mgr. 3. gr. tilskipunar ráðsins 92/85/EBE frá 19. október 1992 (Stjtíð. EB L 348 frá 28. nóvember 1992,
bls. 1) um framkvæmd ráðstafana til að bæta öryggi og heilbrigði starfsmanna, sem eru þungaðir, hafa
nýlega alið barn eða eru með barn á brjósti (tíunda sértilskipun í skilningi 1. mgr. 16. gr. tilskipunar
89/391/EBE) er mælt svo fyrir:

„Framkvæmdastjórnin setur, í samráði við aðildarríkin og með hjálp ráðgjafarnefndarinnar um öryggi,
hollustuhætti og heilsuvernd á vinnustöðum, viðmiðunarreglur um mat á efnafræðilegum, eðlisfræðilegum
og líffræðilegum áhrifavöldum og vinnsluaðferðum sem talið er að hafi hættu í för með sér fyrir starfsmenn
í skilningi 2. gr.

Í viðmiðunarreglunum í fyrstu málsgrein skal einnig fjallað um vinnuhreyfingar og -stellingar, andlega og
líkamlega þreytu og andlega og líkamlega streitu af öðru tagi sem tengist vinnu starfsmanna í skilningi 
2. gr.“

Skv. 2. mgr. 3. gr. eiga viðmiðunarreglurnar að vera til leiðbeiningar við matið skv. 1. mgr. 4. gr., en þar er
kveðið á um eftirfarandi: „Vegna allra starfa er geta haft í för með sér hættu sakir mengunar, vinnuaðferða
eða vinnuskilyrða, samanber skrá í I. viðauka, skal vinnuveitandi sjálfur, eða verndar- og forvarnarþjónusta
samkvæmt 7. gr. tilskipunar 89/391/EBE, meta eðli hættunnar í hlutaðeigandi fyrirtæki og/eða starfsstöð
fyrir starfsmenn í skilningi 2. gr., umfang hennar og hve lengi hún stendur yfir svo hægt sé: 

— að meta áhættu fyrir öryggi eða heilbrigði og hugsanleg áhrif á þungaða starfsmenn eða starfsmenn sem
hafa börn á brjósti í skilningi 2. gr.,

— að ákveða hvaða ráðstafanir skuli gera.“

Framkvæmdastjórnin hefur sett fram, í samráði við aðildarríkin og með hjálp ráðgjafarnefndarinnar um
öryggi og heilsuvernd á vinnustöðum, eftirfarandi reglur.

Framkvæmdastjórnin leggur áherslu á allar þær ráðstafanir sem ætlað er að vernda heilsu og öryggi
starfsmanna, einkum tiltekinna hópa starfsmanna sem eru sérstaklega viðkvæmir, eins og augljóst er þegar
um er að ræða konur sem eru þungaðar, hafa nýlega alið barn eða eru með barn á brjósti -- ekki síst vegna
þess að þær kunna að verða fyrir váhrifum sem líklegt er að skaði ekki aðeins heilsu þeirra heldur einnig
ófæddra eða nýfæddra barna, þar eð mjög náin sálfræðileg og tilfinningaleg tengsl eru á milli móður og
barns.

Þess vegna álítur framkvæmdastjórnin að þessi orðsending sé áhrifarík og sérstaklega hagnýt og geti verið
leiðbeinandi við mat á váhrifum á heilsu og öryggi kvenna sem eru þungaðar, hafa nýlega alið barn eða eru
með barn á brjósti. Á grundvelli þessa mats verður mögulegt að gera skilvirkari ráðstafanir.

Af þessum ástæðum mun framkvæmdastjórnin sjá um að stofnanir og einstaklingar, sem bera ábyrgð á
heilbrigði og öryggi á vinnustöðum, dreifi þessum viðmiðunarreglum sem víðast.

INNGANGUR

Þungun er ekki veikindi heldur hluti af lífinu. Oft er hægt að vernda heilsu og öryggi þungaðra kvenna með
því að beita reglum sem í gildi eru og gera ráðstafanir á viðeigandi sviðum. Margar konur vinna á meðgöngu
og margar byrja aftur að vinna á meðan þær eru enn með barn á brjósti. En á sumum vinnustöðum er hætta
sem getur haft áhrif á heilsu og öryggi nýbakaðra og verðandi mæðra og barna þeirra. Þungun fylgja miklar
líkamlegar og andlegar breytingar. Hormónajafnvægið er afar viðkvæmt og váhrif, sem hugsanlega raska
því, geta valdið skaða, t.d. fósturláti.

Vinnuskilyrði sem talin eru viðunandi við venjulegar aðstæður eru það ef til vill ekki meðan á meðgöngu
stendur.

Aðferð við áhættumat

Áhættumat er kerfisbundin athugun á öllum þáttum vinnunnar í því skyni að finna sennileg orsök áverka
eða skaða og huga að því hvernig megi halda þessum orsökum í  skefjum til að uppræta eða draga úr áhættu.

Í samræmi við skilyrðin í tilskipun 92/85/EBE skal mat fela í sér að minnsta kosti þrjá áfanga:

1. greining hættu (eðlis-, efna- og líffræðilegir áhrifavaldar; iðnaðarferli; vinnuhreyfingar og -stellingar;
andleg og líkamleg þreyta; andleg og líkamleg streita af öðru tagi); 

2. flokkun starfsmanna (þungaðar konur, konur sem hafa nýlega alið barn eða eru með barn á brjósti og
hafa orðið fyrir váhrifum); 

3. áhættumat hvað varðar eðli og umfang áhættuþáttanna.

Hætta: eiginleikar eða hæfni einhvers (t.d. vinnsluefnis, -búnaðar, -aðferða og -venja) sem geta valdið
heilsutjóni;

Áhætta: líkur á heilsutjóni vegna notkunarskilyrða og/eða váhrifa, og hugsanlegt umfang þess.

Með tilliti til 1. liðar (greining hættu) eru til yfirgripsmiklar upplýsingar varðandi eðlisfræðilega áhrifavalda
(þ.m.t. jónandi geislun) einnig efna- og líffræðilega áhrifavalda.

Í tilskipun ráðsins 67/548/EBE, sem nýlega var breytt með tilskipun framkvæmdastjórnarinnar 2000/33/EB
um samræmingu ákvæða í lögum og stjórnsýslufyrirmælum um flokkun, pökkun og merkingu hættulegra
efna, eru ákvæði, með sérstakri tilvísun til efnafræðilegra áhrifavalda, um eftirfarandi hættusetningar fyrir
efni og efnablöndur:

— getur valdið varanlegu heilsutjóni (H40); 
— getur valdið krabbameini (H45); 
— getur valdið arfgengum skaða (H46); 
— getur valdið krabbameini við innöndun (H49); 
— getur skaðað barn í móðurkviði (H61); 
— getur hugsanlega skaðað barn í móðurkviði (H63); 
— getur skaðað brjóstmylkinga (H64).

Í tengslum við mat á skráðum efnum og með starfi vísindanefndar um viðmiðunarmörk fyrir váhrif í starfi
af völdum efnafræðilegra áhrifavalda (SCOEL) hefur framkvæmdastjórnin einnig gefið út röð skjala sem
að hluta fjalla um þetta efni.

2. liður (flokkun stafsmanna sem hafa orðið fyrir váhrifum). Það er engum erfiðleikum bundið að finna
markhóp kvenna í hópi starfsmanna sem nýlega hafa alið barn eða eru með barn á brjósti, en það gildir ekki
um konur á vinnustöðum sem eru þungaðar. Í 30 til 45 daga getur verið að konan viti ekki að hún er þunguð
og getur af þeim sökum ekki eða vill ekki tilkynna vinnuveitanda það. En það eru til áhrifavaldar, einkum
eðlis- og efnafræðilegir, sem geta skaðað barn í móðurkviði á tímabilinu strax eftir getnað, sem þýðir að
viðeigandi forvarnarráðstafanir eru nauðsynlegar. Vandamálið verður ekki auðveldlega leyst þar sem það
útheimtir að sérstaklega sé hugað að því að draga úr váhrifum þessara skaðlegu áhrifavalda á alla
starfsmenn.

Í 3. lið (áhættumat hvað varðar eðli og umfang áhættuþátta) er fjallað um viðkvæmasta þáttinn í ferlinu,
þ.e.a.s. að lögbær einstaklingur skuli annast matið og taka tilhlýðilegt tillit til viðkomandi upplýsinga,
einnig upplýsinga frá þunguðu konunni sjálfri eða ráðgjafa hennar, og beita við það viðeigandi aðferðum til
þess að geta ályktað hvort hættunni, sem var greind, fylgi áhætta fyrir starfsmanninn.

Lagalegur bakgrunnur

Í 1. mgr. 3. gr. tilskipunar ráðsins 92/85/EBE frá 19. október 1992 (Stjtíð. EB L 348 frá 28. nóvember 1992,
bls. 1) um lögleiðingu ráðstafana til að bæta öryggi og heilsu þungaðra kvenna í hópi starfsmanna og kvenna
sem hafa nýlega alið barn eða eru með barn á brjósti (tíunda sértilskipun í skilningi 1. mgr. 16. gr.
tilskipunar 89/391/EBE) er kveðið á um að framkvæmdastjórnin setji viðmiðunarreglur um áhættumat í
samráði við aðildarríkin og með hjálp ráðgjafarnefndarinnar um öryggi og heilsuvernd á vinnustöðum.

Þessar viðmiðunarreglur eiga að vera til leiðbeiningar við matið, sem um getur í 1. mgr. 4. gr.
tilskipunar–innar, og skulu þær vera óaðskiljanlegur hluti áhættumatsins sem um getur í 9. gr. í
rammatilskipun ráðsins 89/391/EBE um lögleiðingu ráðstafana er stuðla að bættu öryggi og heilsu
starfsmanna á vinnustöðum, þar sem mælt er svo fyrir:

„Vinnuveitandinn, eða verndar- og forvarnarþjónusta skv. 7. gr. tilskipunar 89/391/EBE, skal meta eðli,
umfang og varanleika þeirra váhrifa sem starfsmaður skv. 2 gr. verður fyrir í fyrirtækinu eða starfsstöðinni
í öllum störfum sem geta haft í för með sér sérstaka hættu á váhrifum frá áhrifavöldum, vinnuaðferðum eða
vinnuskilyrðum, sbr. skrá sem ekki er tæmandi í 1. viðauka, svo að hægt sé:

— að meta áhættu fyrir öryggi eða heilbrigði og hugsanleg áhrif á konur á vinnustöðum sem eru þungaðar
eða hafa barn á brjósti í skilningi 2. gr.,

— að ákveða hvaða ráðstafanir skuli gera.“

Athygli skal vakin á því að:

— vinnuveitandi er skyldugur til að annast áhættumat fyrir allar konur í hópi starfsmanna sem uppfylla
skilyrðin sem mælt er fyrir um í 2. gr. tilskipunarinnar (sjá skilgreiningar á bls. 7). Þar eru einnig
meðtaldar þær konur sem starfa í hernum, lögreglunni og tilteknum störfum innan
almannavarnaþjónustunnar; 

— áhættumatið fyrir barnshafandi konur á vinnustöðum er viðbótaráhættumat sem skal annast í samræmi
við ákvæði rammatilskipunarinnar. 

— Í áhættumatinu skal tekið tilliti til fyrirbyggjandi þátta rammatilskipunarinnar og að minnsta kosti geta
um hugsanlega áhættu fyrir þungaðar konur, að svo miklu leyti sem vitað er um slíka áhættu (t.d. áhættu
sem tengist tilteknum íðefnum o.s.frv.).

Eldri ráðstafanir sem tengjast núverandi aðgerðum

Árið 1993-94 gaf framkvæmdastjórnin út skjal sem ber yfirskriftina „Leiðbeiningar um áhættumat á
vinnustað“ [ISBN 97-727-4278-9]. Aðildarríkjunum er ætlað að nota þetta skjal eða laga það að
leiðbeiningum fyrir vinnuveitendur, starfsmenn og aðra aðila sem kunna að standa frammi fyrir því að þurfa
að beita í verki reglunum um áhættumat eins og mælt er fyrir um í rammatilskipun ráðsins 89/391/EBE um
lögleiðingu ráðstafana er stuðla að bættu öryggi og heilsu starfsmanna á vinnustöðum, einkum a-lið 3. mgr.
6. gr. og a-lið 1. mgr. 9. gr.

Skjalið, sem var gefið út 1996, er ákjósanlegur grunnur fyrir undirbúning á leiðbeiningunum sem um getur
í 1. mgr. 3. gr. tilskipunar 92/85/EBE.

Sérstök atriði sem leggja skal áherslu á

— Ef vinnusvæðið er endurskipulagt og taka á tillit til meginreglnanna um forvarnir í rammatilskipuninni
skal endurskoða áhættumatið og starfsmenn skulu þjálfaðir nægilega vel í nýja skipulaginu.

— Ljóst er að áhættumatið, sem um getur í tilskipuninni, er sérstaks eðlis þar sem það er hugsað fyrir ástand
sem tekur sífelldum breytingum og er einstaklingsbundið. Að auki hefur það ekki einungis áhrif á
konuna sjálfa heldur einnig ófædda barnið og brjóstmylkinginn. Í atvinnugreinum þar sem áhætta ríkir
að því er varðar æxlun og þungun er nauðsynlegt að gera öllum starfsmönnum viðvart um hugsanlega
áhættu.

— Ef til vill nægir ekki eitt einangrað mat þar sem þungun er ferli en ekki stöðugt ástand. Enn fremur
getur margs konar áhætta haft mismikil áhrif á konu og ófætt eða nýfætt barn, ekki aðeins á ýmsum
tímum meðgöngunnar heldur einnig eftir barnsburð. Það sama gildir einnig þar sem breyting hefur orðið
á vinnuskilyrðum, -búnaði eða -vélum.

— Taka skal mið af vinnuskilyrðum í læknisráðum, -skýrslum og -vottorðum. Þetta á einkum við um ástand
einstaklings (t.d. morgunógleði, aukið næmi eða lyktarskyn á t.d. tóbaksreyk o.s.frv.), sem fjalla skal
um í fullum trúnaði. Með þagnarskyldu um ástand konu skal einnig vera tryggt að vinnuveitandi megi
ekki greina frá því að kona sé barnshafandi ef hún vill ekki að fólk viti af því eða ef hún samþykkir það
ekki. Að öðrum kosti gæti það t.d. valdið verulegu andlegu álagi hjá konu sem þegar hefur reynt
fósturlát einu sinni eða oftar.

Við vissar aðstæður kann að vera nauðsynlegt að gera ráðstafanir (þ.m.t. að takmarka skýringar) til að
vernda heilsu, öryggi og velferð konunnar, en það ber að gera með samþykki konunnar og í samráði við
hana.

Í áhættumati skal taka viðeigandi mið af læknisráði og skoðunum konunnar sjálfrar.

— Að því er varðar efnafræðilega hættu skal vekja athygli á því að viðmiðunarmörk fyrir váhrif í starfi eru
sett fyrir fullorðna starfsmenn, og skal því konum sem vinna með hættuleg efni gerð grein fyrir aukinni
áhættu sem ófæddu barni eða brjóstmylkingi er búin af völdum þessara efna.

— Í tilskipuninni er gert ráð fyrir einhverjum sveigjanleika, bæði fyrir aðildarríkin og konurnar sjálfar, að
því er varðar fæðingarorlof eftir barnsburð (hún veitir aðeins tveggja vikna skyldubundið fæðingarorlof
en samtals að minnsta kosti fjórtán vikur (sem skiptast milli tímans fyrir fæðingu og eftir). Margs konar
hætta sem getur steðjað að þunguðum konum eða konum sem nýlega hafa alið barn skal skráð og metin.

— Þar sem fyrstu þrír mánuðir meðgöngunnar er viðkvæmasti tíminn, með tilliti til þess að ófædd börn
verða þá helst fyrir varanlegum skaða, skal byrja eins fljótt og auðið er á að veita móðurinni og ófædda
barninu alla nauðsynlega vörn.

ALMENNAR SKYLDUR VINNUVEITANDA VARÐANDI ÁHÆTTUMAT

Tilskipunin kveður á um að vinnuveitendur skuli meta áhættu fyrir alla starfsmenn, einnig nýbakaðar og
verðandi mæður, og forðast þá áhættu eða hafa eftirlit með henni. Þegar áhættumat er framkvæmt skal
vinnuveitandinn taka tillit til viðmiðunarmarka fyrir váhrif í starfi sem eru fyrir hendi. Viðmiðunarmörk
váhrifa vegna hættulegra efna og annarra áhrifavalda miðast venjulega við það að konum, sem eru þungaðar
eða eru með barn á brjósti, sé ekki hætta búin. Í sumum tilvikum eru lægri viðmiðunarmörk fyrir
barnshafandi konur á vinnustöðum en aðra starfsmenn.

Í tilskipuninni vegna kvenna á vinnustöðum er sérstaklega kveðið á um að vinnuveitendur taki sérstakt tillit
til hættu, sem nýbökuðum mæðrum, mæðrum með barn á brjósti og verðandi mæðrum er búin, þegar áhætta
er metin í starfseminni. Ef ekki er unnt að forðast áhættuna eftir öðrum leiðum er nauðsynlegt að breyta
vinnuskilyrðum eða vinnutíma eða bjóða konunni annars konar starf sem hentar betur. Ef það er ekki hægt
skal konan undanþegin venjulegum skyldum eins lengi og nauðsyn krefur til að vernda heilsu eða öryggi
hans eða barnsins.

Hvað ber vinnuveitanda að gera?

Auk þess að annast almennt áhættumat, sem kveðið er á um í rammatilskipuninni og tilskipun 92/85/EBE,
skal vinnuveitandi, þegar hann fær að vita að kona sem starfar hjá honum er þunguð, meta sérstaklega hvaða
áhættu henni er búin og grípa til ráðstafana til að tryggja að hún verði ekki fyrir váhrifum af nokkru sem
getur skaðað annaðhvort heilsu hennar eða fóstursins.

Vinnuveitandinn skal:

— meta áhættuna; 

sem þýðir að hann verður að ákvarða:

a) hættuna af þeim váhrifum sem þunguð kona eða kona sem nýlega hefur alið barn eða er með barn á
brjósti kann að verða fyrir; 

b) eðli og umfang váhrifanna og hve lengi þau standa yfir.



[Í 1. viðauka eru tilvísanir í einhverja þætti meðgöngu sem gæti þurft að laga að vinnunni eða skipulagi
hennar]

— fjarlægja hættuna og varast eða minnka áhættuna; 

— bregðast við til að tryggja að ekki hljótist af heilsutjón.

Heilsutjón merkir, að því er þetta varðar, alla sjúkdóma eða tjón á líkamlegu eða andlegu ástandi einstaklings eða
hugsanleg áhrif á meðgöngu eða ófætt eða nýfætt barn eða á konur sem nýlega hafa alið barn.

Leiði matið í ljós að einhver áhætta sé fyrir hendi skal vinnuveitandi greina konunni frá þeirri hættu og útskýra
hvaða ráðstafanir þurfi að gera til að tryggja að heilsu og öryggi hennar eða barnsins sé ekki hætta búin.

Skilgreiningar

Í tilskipun er varðar barnshafandi konur á vinnustöðum er merking eftirfarandi hugtaka sem hér segir:

a) þunguð kona: þunguð kona í hópi starfsmanna sem greinir vinnuveitanda sínum frá ástandi sínu í samræmi við
innlenda löggjöf og/eða venjur; 

b) kona í hópi starfsmanna sem nýlega hefur alið barn: kona sem hefur nýlega alið barn í skilningi innlendrar
löggjafar og/eða venja og greinir vinnuveitanda sínum frá ástandi sínu í samræmi við þessa löggjöf og/eða
venjur; 

c) kona sem hefur barn á brjósti: kona sem hefur barn á brjósti í skilningi innlendrar löggjafar og/eða venja og
greinir vinnuveitanda sínum frá ástandi sínu í samræmi við þessa löggjöf og/eða venjur; 

Að greina hættuna

Eðlis-, efna- og líffræðilegir áhrifavaldar, vinnuaðferðir og vinnuskilyrði sem gætu haft áhrif á heilsu og öryggi
nýbakaðra eða verðandi mæðra eru settir fram í kaflanum um sérstaka hættu (sjá hér á eftir). Þar eru einnig
hugsanlegir hættuvaldar sem taldir eru upp í viðaukunum við tilskipunina um heilsu og öryggi þungaðra kvenna í
hópi starfsmanna.

Sérstök evrópsk heilbrigðis- og öryggislöggjöf tekur til margra af þeim hættum sem taldar eru upp í töflunni, t.d.
tilskipun ráðsins 90/394 EBE (með áorðnum breytingum) um krabbameinsvalda, tilskipun ráðsins 90/679/EBE (og
breytingar á henni) um líffræðilega áhrifavalda, tilskipun ráðsins 80/1107/EBE um efna-, eðlis- og líffræðilega
áhrifavalda, sem aðildarríkin fella úr gildi við lögleiðingu tilskipunar 98/24/EB (fyrir 5. maí 2001), tilskipun ráðsins
82/605/EBE um blý, tilskipun ráðsins 97/43/KBE um jónandi geislun, tilskipun 90/269/EBE um hvernig byrðar eru
handleiknar og tilskipun 90/270/EBE um skjávinnubúnað. Ef einhverjar af þessum hættum eru fyrir hendi á
vinnustaðnum skulu vinnuveitendur leita í viðeigandi löggjöf að upplýsingum um hvað þeim beri að gera. Hættur
geta haft margþætt áhrif.

Að ákveða hver getur skaðast og hvernig

Áhættumatið getur sýnt að eitthvert efni, áhrifavaldur eða vinnuaðferð á vinnustaðnum geti skaðað heilsu eða öryggi
verðandi mæðra eða barna þeirra. Þarft er að hafa í huga að áhættan getur verið mismunandi eftir því hvort kona er
þunguð, hefur nýlega alið barn eða er með barn á brjósti. Í skilgreiningunni á starfsmönnum er t.d. starfsfólk sem
sér um viðhald og ræstingu og það þarf ef til vill að vera samstarf milli vinnuveitenda þar sem starfsmenn vinna
einir, t.d. verktakar, á athafnasvæði annars.

Að gera vinnuveitendum grein fyrir áhættunni

Ef áhættumatið leiðir hættu í ljós skulu vinnuveitendur greina öllum viðkomandi starfsmönnum frá  hugsanlegri
áhættu. Einnig skulu þeir útskýra hvað þeir ætla að gera til að ganga úr skugga um að nýbakaðar og verðandi mæður
verði ekki fyrir váhrifum sem geta valdið þeim skaða. Upplýsingarnar skulu einnig veittar fulltrúum starfsmanna.

Ef einhver áhætta er fyrir hendi skulu vinnuveitendur gera starfsmönnum grein fyrir mikilvægi þess að þungun sé
greind snemma.

Að varast áhættuna

Ef uppgötvast að mikil hætta steðji að heilsu eða öryggi nýbakaðra eða verðandi mæðra skal taka ákvörðun um
ráðstafanir til að draga úr henni.

EES-viðbætir við Stjórnartíðindi EBNr. 6/188 30.1.2003



Að fylgjast með áhættunni

Vinnuveitandinn skal fylgjast með áhættumatinu fyrir nýbakaðar eða verðandi mæður ef hann veit af einhverjum
breytingum í vinnuumhverfinu. Jafnvel þótt hættan sé líklega alltaf fyrir hendi eru möguleikarnir á því að ófætt
barn verði fyrir skaða af völdum hennar breytilegir á ólíkum tímum meðgöngunnar. Enn fremur þurfa konur, sem
nýlega hafa alið barn eða eru með barn á brjósti, að hafa í huga að áhættan getur verið af ýmsum toga.

Vinnuveitendur þurfa að tryggja að konur, sem eru með barn á brjósti, verði ekki fyrir váhrifum sem gætu skaðað
heilsu þeirra eða öryggi á meðan þær eru með barnið á brjósti. Í tilskipuninni um lágmarkskröfur varðandi öryggi
og hollustu á vinnustöðum (89/654/EBE) er krafa um að þunguðum konum og konum með barn á brjósti sé veittur
kostur á að hvílast við viðeigandi aðstæður.

Þar sem konur á vinnustöðum eru með barn á brjósti í marga mánuði eftir fæðingu þurfa vinnuveitendur að
endurskoða áhættuna reglubundið. Þar sem áhætta hefur verið greind er þörf á að fylgja eftir skrefunum þremur til
að forðast váhrif, þ.e. tilslökun hvað varðar vinnutíma/-skilyrði, annars konar vinnu eða undanþágu frá venjulegum
skyldustörfum eins lengi og heilsu og öryggi konu með barn á brjósti eða barns hennar er hætta búin.
Aðaláhyggjuefnið eru váhrif af völdum efna á borð við blý, lífræn leysiefni, varnarefni og mítósuheftandi efni, þar
sem sum efnanna skiljast út í mjólkina, og barnið er talið vera sérstaklega viðkvæmt. Mikilvægasti þátturinn er að
varast váhrif eða draga úr þeim. Í einstaka tilvikum getur verið nauðsynlegt að leita ráða hjá sérfræðingum í
atvinnusjúkdómum.

VIÐAUKI

Atriði, tengd meðgöngu, sem kunna að útheimta breytingu á vinnuskipulagi

Að frátöldum þeim áhættuþáttum sem taldir eru upp í töflunni eru aðrir þættir meðgöngunnar sem geta haft áhrif á vinnu.
Þetta er breytilegt eftir því hve langt er liðið á meðgönguna og skal fylgjast með henni reglulega; t.d. breytist  líkamsstaða
verðandi mæðra eftir því sem fyrirferð eykst.

Þættir sem tengjast meðgöngu Atriði  tengd vinnu

Morgunógleði

Bakverkur

Æðahnútar/aðrir blóðrásarkvillar/g
yllinæð

Hvíld og vellíðan

Tíðar/knýjandi ferðir á salerni

Þægindi

Aukin fyrirferð

Lipurð, fimi, samhæfing, hraði hreyf-inga og
teygjanleiki getur verið minni út af aukinni
fyrirferð

Þreyta/streita

Jafnvægi
(á einnig við um konur með barn á brjósti)

Vaktavinna snemma morguns
Nánd við sterka lykt eða lykt sem veldur
ógleði/léleg loftræsting
Ferðir/flutningar

Að standa/byrðar handleiknar/líkams-stelling

Staðið/setið lengi í einu

Regluleg næring
Nálægð við tiltæka aðstöðu til að hvíla sig/þvo
sér/borða/drekka
Hreinlæti
Erfiðleikar við að komast úr vinnu/af vinnustað 

Notkun hlífðarflíka/vinnutækja
Vinna í þröngu rými /í mikilli hæð
Unnið í líkamsstellingum sem reyna á, t.d. að
beygja sig fram, teygja sig
Meðhöndlun byrða
Vandamál sem fylgja því að vinna í litlu rými

Yfirvinna
Kvöld-/næturvinna
Skortur á hvíldarhléum
Langur vinnutími
Hraði/vinnuálag

Vandamál sem fylgja því að vinna á hálum,
blautum flötum


